Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Maiorga Ramírez Erro jaunak egindako galderaren erantzuna, Nafarroan fundazioen titulartasuneko ikastetxeetako eta ikastetxe erlijiosoetako ikasleen familientzako %25eko desgrabazioak dirubilketan duen eraginari buruzkoa, Foru Diputazioak emana. Galdera argitaratu zen 2013ko abenduaren 5eko 142. Nafarroako Parlamentuko Aldizkari Ofizialean.

Iruñean, 2014ko urtarrilaren 7an

Lehendakaria: Alberto Catalán Higueras

ERANTZUNA

Bildu-Nafarroa parlamentu-taldeko foru parlamentari Maiorga Ramírez Erro jaunak idatziz erantzuteko galdera egin du Nafarroan fundazioen titulartasuneko ikastetxeetako eta ikastetxe erlijiosoetako ikasleen familientzako % 25eko desgrabazioak diru-bilketan duen eraginari buruz (PES-203). Hauxe erantzun dio Nafarroako Gobernuko Ekonomia, Ogasun, Industria eta Enpleguko kontseilariak:

1. Pertsona fisikoen errentaren gaineko zergan (PFEZ) kenkaria aplikatzeko eskubidea sortzen duten dohaintzak jaso dituzten entitateek informazio-aitorpena aurkeztu behar dute 182 ereduan.

2. Entitate dohaintza-hartzailearen jarduera ez dago kodetuta ez eredu horretan ez PFEZaren aitorpenen erregistroetan. Beraz, egindako edo jasotako dohaintzen gaineko informazioa ez dago sistematizatuta modu agregatuan landu ahal izateko, entitateen jardueraren arabera sailkaturik.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Iruñean, 2013ko abenduaren 24an

